საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის
ბრძანება N

ქ. თბილისი									–––/–––––––––/2020წ.

„დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ საქართველოს შრომის, ჯანმრთელობისა და სოციალური დაცვის მინისტრის 2007 წლის 25 სექტემბრის N281/ნ ბრძანებაში ცვლილების შეტანის თაობაზე

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ვბრძანებ:
მუხლი 1
„დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“ საქართველოს შრომის, ჯანმრთელობისა და სოციალური დაცვის მინისტრის 2007 წლის 25 სექტემბრის N281/ნ ბრძანებით (სსმ, №137, 01/10/2007, 470.230.000.22.035.010.854) დამტკიცებულ №1 დანართის (დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესი) :
1. 81 მუხლის შემდეგ დაემატოს შემდეგი შინაარსის 82 მუხლი:
„მუხლი 82. საავადმყოფო ფურცლის/ცნობის გაცემა ახალი კორონა ვირუსის (COVID-19) დროს
1. კოვიდ–ინფიცირებულ პაციენტებზე, რომლებმაც გაიარეს მკურნალობის კურსი სტაციონარში, მაგრამ შრომისუუნარობა ან/და ბინაზე იზოლაცია გრძელდება და ესაჭიროებათ ამბულატორიული მეთვალყურეობა:
ა) ბინაზე მკურნალობის/იზოლაციის შემთხვევაში სტაციონარის მიერ გაცემული ღია საავადმყოფო ფურცელი გრძელდება , სტაციონარის მიერ გაცემული ღია საავადმყოფო ფურცელი გრძელდება ამბულატორიული მეთვალყურეობის განმახორციელებელი სამედიცინო დაწესებულების, მათ შორის ონლაინ–კლინიკის, მიერ პაციენტის ონლაინ–მეთვალყურეობის რეჟიმში ამ წესის მე-5 მუხლის მე-8 პუნქტით დადგენილი ვადების გათვალისწინებით.
ბ) კოვიდ-სასტუმროში მკურნალობის/იზოლაციის შემთხვევაში სტაციონარის მიერ საავადმყოფო ფურცლის გრაფაში - „შეუდგეს მუშაობას” – იწერება „გადადის კოვიდ-სასტუმროში“ და დასტურდება ბეჭდით. კოვიდ-სასტუმროში მკურნალობის/იზოლაციის პერიოდზე, მოთხოვნის შემთხვევაში, გაიცემა ამ წესის 81 მუხლით განსაზღვრული ცნობა.
.
2. პირებზე, რომლებსაც ლაბორატორიულად დაუდასტურდათ კოვიდ–ინფექცია ან გამოხატული აქვთ კოვიდ–ინფექციისთვის დამახასიათებელი სიმპტომები და მკურნალობის კურსს გადიან ამბულატორიულად:
ა) ბინაზე იზოლაციის პირობებში, გაიცემა საავადმყოფო ფურცელი გაიცემა ონლაინ–მეთვალყურეობის ამბულატორიული/ონლაინ მეთვალყურეობის განმახორციელებელი სამედიცინო დაწესებულების, მათ შორის, ონლაინ–კლინიკის მიერ (გარდა „ცენტრალური ონლაინ კლინიკისა“);
ბ) კოვიდ-სასტუმროში მკურნალობის/იზოლაციის პირობებში, მოთხოვნის შემთხვევაში, გაიცემა ამ წესის 81 მუხლით განსაზღვრული ცნობა;
.
3. 3. სამინისტრო უფლებამოსილია, მოთხოვნის შემთხვევაში, გასცეს ამ წესის 81 მუხლით განსაზღვრული ცნობა პირებზე, რომლებსაც დაუდასტურდათ კოვიდ–ინფექცია ან აქვთ გამოხატული კოვიდ–ინფექციისთვის დამახასიათებელი  სიმპტომები და იმყოფებიან იზოლაციაში/მკურნალობენ არასამედიცინო დაწესებულებაში, გარდა ბინისა.მაც ისარგებლეს „ცენტრალური ონლაინ კლინიკის“ მომსახურებით.

2. მე-12 მუხლის მე-4 პუნქტის „ი“ ქვეპუნქტი ჩამოყალიბდეს შემდეგი შინაარსით:
„ი) საავადმყოფო ფურცლის დახურვისას, გრაფაში - „შეუდგეს მუშაობას” - რიცხვი და თვე იწერება სიტყვიერად, ხოლო საავადმყოფო ფურცლის გაგრძელების შემთხვევაში ამავე გრაფაში ჩაიწერება - „შრომისუუნარობა გრძელდება” და ახლად გაცემული საავადმყოფო ფურცლის ნომერი და სერია (გარდა ამ წესის 82 მუხლის პირველი პუნქტის „ბ)“ ქვეპუნქტით გათვალისწინებული შემთხვევისა);“.
3. III თავის შემდეგ დაემატოს შემდეგი შინაარსის IV თავი: 
„IV თავი
გარდამავალი დებულებები
მუხლი 14. გარდამავალი დებულებები
1. სამინისტრო უფლებამოსილია, მოთხოვნის შემთხვევაში, გასცეს ამ წესის 81 მუხლით განსაზღვრული ცნობა პირებზე, რომლებსაც დაუდასტურდათ კოვიდ–ინფექცია ან ჰქონდათ გამოხატული კოვიდ–ინფექციისთვის დამახასიათებელი სიმპტომები და საზოგადოებრივი უსაფრთხოების მართვის ცენტრთან (112)/ოჯახის ექიმთან კონსულტაციის შემდეგ იმყოფებოდნენ ონლაინ–რეჟიმში ამბულატორიული მეთვალყურეობის ქვეშ იზოლაციაში ბინაზე ან არასამედიცინო დაწესებულებაში.
21. 82ამ მუხლის პირველი პუნქტის მოქმედება გავრცელდეს  2020 წლის 19 სექტემბრიდან წარმოშობილ ურთიერთობებზე და გაგრძელდეს 2020 წლის 30 ნოემბრამდე.“
მუხლი 2
ბრძანება ამოქმედდეს გამოქვეყნებისთანავე.

მინისტრი									ე. ტიკარაძე













განმარტებითი ბარათი
„დროებითი შრომისუუნარობის ექსპერტიზის ჩატარების და საავადმყოფო ფურცლის გაცემის წესის შესახებ“  საქართველოს შრომის,ჯანმრთელობისა და სოციალური დაცვის მინისტრის 2007 წლის 25 სექტემბრის №281/ნ ბრძანებაში ცვლილების შეტანის თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტზე

წარმოდგენილი ბრძანების პროექტი მომზადდა შემდეგი გარემოებების გათვალისწინებით:

ქვეყანაში ახალი კორონავირუსით (SARS-CoV-2) გამოწვეული ინფექციით COVID-19-ით მოსახლეობის ინფიცირებასთან დაკავშირებით შექმნილი სიტუაციის მართვის, რეაგირებისა და მზადყოფნის უზრუნველყოფის პროცესების განხორციელებისას დღის წესრიგში დადგა იზოლაციისა და ონლაინ სამედიცინო მეთვალყურეობის რეჟიმში მყოფი პაციენტებისთვის საავადმყოფო ფურცლისა და საავამყოფო ფურცლის ტოლფასი სამართლებრივი შედეგების მქონე ცნობის გაცემის ხელმისაწვდომობასთან დაკავშირებული საკითხის გადაწყვეტა.
დღეისათვის, მოქმედი რეგულაციის მიხედვით, საავადმყოფო ფურცლის გაცემის უფლება აქვთ სამედიცინო დაწესებულებებს, რომლებიც ეწევიან ავადმყოფების სტაციონარულ ან/და ამბულატორიულ მომსახურებას. ამასთან, საავადმყოფო ფურცლის გაცემა და გაგრძელება ხდება პაციენტის პირადი გასინჯვის საფუძველზე და დასტურდება სამედიცინო საბუთებში სათანადო ჩანაწერებით, რაც თავისთავად ბარიებს ქმნის ამბულატორიულად ონლაინ სამედიცინო მეთვალყურეობის რეჟიმში მყოფი პაციენტებისთვის საავადმყოფო ფურცლის გაცემის დროს.
ამავდროულად, ბრძანების ამჟამად მოქმედი რედაქცია ითვალისწინებს საავადმყოფო ფურცლის ტოლფასი სამართლებრივი შედეგების მქონე ცნობის გაცემას მხოლოდ იმ პირებზე, რომლებიც იმყოფებოდნენ კონტაქტში ინფექციურ ავადმყოფებთან და გადიან საკარანტინო ღონისძიებებს არასამედიცინო დაწესებულებაში. შესაბამისად, საჭირო გახდა არასამედიცინო დაწესებულებაში მყოფი კოვიდინფიცირებული/კოვიდ–ინფექციის სიმპტომების მქონე პაციენტების ასეთი სამართლებრივი ძალის მქონე დოკუმენტის გაცემის უზრუნველყოფა.
ყოველივე ზემოაღნიშნულის გათვალისწინებით მომზადდა შემდეგი ცვლილებები:
ა) კოვიდ–ინფიცირებულ პაციენტებზე, რომლებმაც გაიარეს მკურნალობის კურსი სტაციონარში, მაგრამ შრომისუუნარობა ან/და ბინაზე იზოლაცია გრძელდება და ესაჭიროებათ ამბულატორიული მეთვალყურეობა, სტაციონარის მიერ გაცემული ღია საავადმყოფო ფურცელი გრძელდება ამბულატორიული მეთვალყურეობის განმახორციელებელი სამედიცინო დაწესებულების, მათ შორის ონლაინ–კლინიკის, მიერ პაციენტის ონლაინ–მეთვალყურეობის რეჟიმში;
ბ) პირებზე, რომლებსაც ლაბორატორიულად დაუდასტურდათ კოვიდ–ინფექცია ან გამოხატული აქვთ კოვიდ–ინფექციისთვის დამახასიათებელი სიმპტომები და მკურნალობის კურსს გადიან ამბულატორიულად ბინაზე იზოლაციის პირობებში, საავადმყოფო ფურცელი გაიცემა ონლაინ–მეთვალყურეობის განმახორციელებელი სამედიცინო დაწესებულების, მათ შორის, ონლაინ–კლინიკის მიერ.
გ) სამინისტრო უფლებამოსილია, მოთხოვნის შემთხვევაში, გასცეს ამ წესის 81 მუხლით განსაზღვრული ცნობა პირებზე, რომლებსაც დაუდასტურდათ კოვიდ–ინფექცია ან აქვთ გამოხატული კოვიდ–ინფექციისთვის დამახასიათებელი  სიმპტომები და იმყოფებიან იზოლაციაში/მკურნალობენ არასამედიცინო დაწესებულებაში, გარდა ბინისა.
დ) სამინისტრო უფლებამოსილია, მოთხოვნის შემთხვევაში, გასცეს ამ წესის 81 მუხლით განსაზღვრული ცნობა პირებზე, რომლებსაც დაუდასტურდათ კოვიდ–ინფექცია ან ჰქონდათ გამოხატული კოვიდ–ინფექციისთვის დამახასიათებელი სიმპტომები და საზოგადოებრივი უსაფრთხოების მართვის ცენტრთან (112)/ოჯახის ექიმთან კონსულტაციის შემდეგ იმყოფებოდნენ ონლაინ–რეჟიმში ამბულატორიული მეთვალყურეობის ქვეშ იზოლაციაში ბინაზე ან არასამედიცინო დაწესებულებაში.
დადგენილების პროექტის მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.

დადგენილების პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს პოლიტიკის დეპარტამენტი.



